
La vesta uguala dla fiòca  

sempre ’d pì a së slarga  

lontan, davzin... 

E mi i sai nen përchè 

as fà pì granda mia stansia  

quand a l’é gelà dal frèid,  

sempre pì granda... 

A pòch a pòch la fiòca a l’ha coatà  

le miserie dla tèra, 

parèj a l’é neuva për mi 

costa stra veja, 

e ’l giardin a l’é tut una fior candia  

e da le piante a pendo giù sutile  

mila bamban-e ’d cristal. 

L’uniforme abito della neve 

si diffonde sempre di più 

lontano, vicino… 

Ed io non so perché 

la mia camera si fa più grande 

quando è raggelata dal freddo, 

sempre più grande… 

A poco a poco la neve ha coperto 

le miserie della terra, 

tanto che a me pare nuova 

questa vecchia strada, 

e il giardino è tutto un fiore candido 

e dalle piante pendono sottili 

mille bambagie di cristallo. 

 


